
GABON-GABA 
TA EGOARRIAK 

(Aurtengo indar-neurtzeetan saria irabazia.) 

E GUZKIAK lur alderdi guziak argitu arren, batzuk biziyo ta berogo 
jotzen ditun bezelase, Jesus-en jayotzea batzutan baño bestetan 

obekigo edo txarkigo ere ospetzen da. Egoarrik badute ordea edonun 
bere antz eta alaitasun bereria. Otza ta illuna izanagatik egoarri garaya, 
poza ta jolasgurea zabaltzen du aundien ta txikien arrean, aberats eta 
beartsuen artean, ta batik bat mutil, neskatx eta ume artean. Etxeko 
aurtxoak bere parr-irri biguñaz guraso zarrak eta gasteak alaitzen ditu. 
Umerik ez dan etxea, goibel, illun, bakarti iduritzen zaigu: eguzki ga- 
beko eguna, usairik gabeko lora, intzik ez dan goiza. 

Jaungoikua gizon egiña etorri balitz lurrera, ¿diran bezin alaiak 
izango ote ziran egoarri egunak? 

Ni goyerritarra naiz, eta Gipuzkoa-ko goyerrin gabon-gaba ta egoa- 
rri egunak eramaten diran bezela, agertu Ir o di tut. 

Gu mutill kozkorrak giñala, Ormaiztegi-ko San Andres-ak igaro- 
tzen giñutzenetik, asten giñan egoarri begira. 

Mutikoai egoarrik ematen dien pozik biziena, beleren ibiltzeko poza 
izaten da. Igandero ta jayero biltzen giñan Berjaldegi (Ormaiztegi-n) 
etxondeko garo pillan lau mutill koskor beleren kantak ikastera. Dea- 
dar-aundiena egiten zunak ondoena kantatzen zuan. 

Bertsoak eskolan idatzi oi giñuzen, ta mutiil bakoitzak bere bertso- 
papela zirriborro-ta guzti, eskubetan zuala, kantatu ta kantatu aritzen 
giñan arratsalde geyenean. 

Bertsoen aurreneko kantak edo abestiak ikasten giñuzen ondoena; 
azkenengoak kantatzerako, limosna emango zigutela uste oi genduan da. 

Tartean, elkar-izketak jarduten giñuzen: 
—Gorosti makilla zuzenak eta gogorrak bazekizkiat nik nun daren 

(dauden), Luisantonio! 
—Lapatza-ko 

txara goenan. 
Iraurtxibitak egi- 
teko gorostiak an- 
dixek ekarri ziz- 
kian orain urrena 
gure aitajaunak. 

Patxikok.—Nik 
igezko makillea 
oraindik gordeta 
zeukeat. 

—Aizak, i, 
Jose Mari: Etxa- 
burun, Butron ta 
Berroetan ezdiagu 
gero kantau bear 
ill-urtea die ta! 

Bai, motell. 
Aita gurea erretza- 
tzen dek belauni- 
ko jarrita. ¿Gogo- 
ratzen enaizela 
uste aldek? 

Beleren aurre- 
ko egunetik itxi- 
tzen da mutikoentzat eskolea. Esoarri oporrak atsegiñak izaten dira 
benetan. 

Uri aundietako ikasle larriak berak ziaro zaleturik egoten dira egoa- 

rrik etortzeko. Agorreko Samieldi-tik egoarriak bitarte, batere ikastun 
izan dan mutillak atsedentxoa egin nai izatea, ez da ziñaz oso arri- 

tzekoa. 

ORMAIZTEGI.— San Andres-en eleizako leyua 

Morroi, mirabe neskameak beren etxeratzen dira gabon eguneneko. 
Mutillak, praka ta amilla urdiñaz jantziak, abarka-mantarrak oiñe- 

tan dituztela, mortxela (pardela) makillan zear sartuta bakallau zuria 
gaiñean dutela igaro oi dira beren erri alderuntz, irritsu ta urduri, ado- 
retsu ta sendo, bizkor eta alai. 

Jai aurrea jaya bera baño ere atsegingarrigo izaten da. 
Gabon eguna, nor bere etxean izan ezik, ez da aintzat artzen : aka- 

tsa badu gabon egunak, bakoitza bere sendikoakin (pamilikoakin ) ar- 
kitzen ezpada. 

Gabon eguna, sendi eguna da. Senideak elkarganatzeko egun izen- 
tatuba, maitetasun gozo-biguiña agertzeko aldi aukeratuba. 

Sendi bildua, arraya, gozoak, su aundia, poza ta soñua bear dira, 
gabon gaba ederki igarotzeko. 

Mutill kozkorrak goizean goiz jeiki oi dira beleren ibiltzeko poza- 
ren pozez. Gozaldu ta bazkaldu bearrik ez dute izaten ume kondoak 
eta larritxoak beleren egunean. An da emen biltzen dituzten sagar, in- 
txaur, talo ta esnea naikoa ta geyegi izaten dituzte. Dirua biltzeko po- 
zak jaterañoko guria ere aaztu eragiten die. 

Diru-gordetzaille mutillik irtenena izan oi da. Lagunek oartzen 
dira ordea zein etxetan zenbat eman duten ta gaitz da iruzur (trampa) 
egiten. 

Kaletik asten dira mutikoak kantatzen. Bai, ba. Geyena ematen du- 
tenen etxeak aurrena bildu, beste kantari taldea etorri baño len. 

Kaletarrak eta beste edozeiñek lenen dijoazen kantariai gogozago, 
oparago demaye limosna. Berantiarrai, edo ez eman, edo badamazaye 
ere, gutxigo ta elkorrago. 

Bertso luzeak eta aztiro kantatzen dituztenak, nai lituzken etxe gu- 
ziak ezin bildu izaten dituzte. Orregatik mutill-saill batzuk kanta labu- 
rrak eta agudo abestu oi dituzte txanpon geigo biltzearren. Mutill aun- 
di aurkiak (amabiren bat urtekoak) ixi eta leya aundia izaten dute kan- 
tari erbestera juateko. 

Guretzat opui aundia zan Segura-raño beleren juatea. ¡An zegoan 
ba etxe pillo ona! 

FELIPE AYERBE 
(Jarraituko da.) 


